
Prof. dr. Adil Raka lindi në Kaçanik më 15.10.1946. Shkollën 
fillore e kreu në vendlindje, ndërsa gjimnazin në Prishtinë. 
Studimet i mbaroi në Fakultetin e stomatologjisë në Zagreb, 
Kroaci në vitin 1972 kur edhe fillon punën si stomatolog në 
Institucionin Shëndetësor në Kaçanik deri në vitin 1974, nga 
ku transferohet në Institucionin Shëndetësor në Prishtinë ku 
punon deri në vitin 1979. Gjatë kësaj kohe kryen specializimin 
nga lënda Pedodonci dhe stomatologji preventive në 
Fakultetin e stomatologjisë në Zagreb në vitin 1979. Studimet 
e masterit i kreu në Universitetin e Zagrebit në vitin 1982, 
ndërsa doktoratën në Universitetin e Prishtinës në vitin 
1987. Nga viti 1979 punoi në Qendrën Klinike Stomatologjike 
Universitare të Kosovës si mjek klinik specialist dhe profesor 
në klinikën e Pedodoncisë dhe stomatologjisë preventive deri 
në vitin 2012 kur edhe u pensionua. Ka qenë Shef i Katedrës 
së Stomatologjisë në Fakultetin e Mjekësisë n⌂ vitet 1993-1997 
dhe 2006-2008. Prodekan i Fakultetit të Mjekësisë në vitet 
2000–2006. Shei Klinikës së Pedodoncisë dhe Stomatologjisë 
Preventive prej vitit 2000– 2012. Është  koautor  në librin 
universitar “Sëmundjet e dhëmbit me endodoncion” të autorit 
Veton Hoxha, Prishtinë, 2017 dhe autor i 80 punimeve 
shkencoro-profesionale.

Për meritat e tij të shumta Prof. Dr. Adil Raka u shpërblye 
me Mirënjohje “Për kontributin e dhënë në stomatologjinë 
kosovare” nga QKSUK në vitn 2011, nga Shoqata e 
Stomatologëve të Republikës së Kosovës në vitin 2012 “Për 
kontributin në zhvillimin shkencor e profesional”. Në vitin 2022 
është dekoruar me çmimin prestigjioz “Nderi i Stomatologjisë 
Kosovare” nga Oda e Stomatologëve të Kosovës.

Prof. Dr. Adil Raka është stomatolog i shquar, i cili ka shërbyer 
për shumë dekada si stomatolog, pedagog në Fakultetin e 
Mjekësisë- Dega e Stomatologjisë dhe  shef i Klinikës dhe 
Katedrës së  Pedodoncisë dhe Stomatologjisë Preventive.

Ai ka lënë një ndikim të thellë në fushën e stomatologjisë, 
duke ofruar një kontribut të jashtëzakonshëm si në aspektin 
akademik, ashtu edhe në atë profesional. Me një karrierë të 
pasur dhe një përkushtim të pandërprerë ndaj shkencave 
stomatologjike, ai ka shërbyer si një burim frymëzimi për 
kolegët dhe një lider që ka ndihmuar në përmirësimin dhe  
avancimin e stomatologjisë kosovare.

